Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ -Ա
«ՀԱՅԳԱԶԱՐԴ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻ ՇԱՐՔ ՊԱՐՏԱՎՈՐՈՒԹՅՈՒՆՆԵՐԻ ՄԱՐՄԱՆ ՄԱՍԻՆ
Հայաստանի Հանրապետության էներգետիկայի և բնական պաշարների նախարարության ենթակայության «Հայգազարդ» փակ բաժնետիրական ընկերության Հայաստանի Հանրապետության ֆինանսների նախարարության և «Որոտանի հիդրոէլեկտրակայանների համալիր» փակ բաժնետիրական ընկերության հանդեպ պարտավորությունների մարման նպատակով, ՀՀ քաղաքացիական օրենսգրքի 426-րդ հոդվածին համապատասխան,  Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության ֆինանսների նախարարին՝ «Հայգազարդ» փակ բաժնետիրական ընկերության (այսուհետև՝ ընկերություն) հետ կնքել պահանջի դիմաց գույք և գույքային իրավունք ձեռքբերման և պարտավորությունների մարման վերաբերյալ պայմանագիր, համաձայն որի սույն որոշման հավելված 1-ում նշված ընկերության ակտիվները օտարում է Հայաստանի Հանրապետությանը՝ դրանց գնի դիմաց որպես վճարում Հայաստանի Հանրապետության ֆինանսների նախարարությունը հանդիպական պահանջի հաշվանցով մարված է համարում սույն որոշման հավելված 2-ում նշված՝ Հայաստանի Հանրապետության ֆինանսների նախարարության հանդեպ ընկերության քաղաքացիաիրավական բնույթի առկա պարտավորությունները՝ ձեռք բերվող ակտիվների գնի գումարի չափով:

2. Հայաստանի Հանրապետության էներգետիկայի և բնական պաշարների նախարարին՝ թույլատրել «Հայգազարդ» փակ բաժնետիրական ընկերության և «Որոտանի հիդրոէլեկտրակայանների համալիր» փակ բաժնետիրական ընկերության միջև գույքի առուվաճառքի պայմանագրի կնքումը, համաձայն որի «Հայգազարդ» փակ բաժնետիրական ընկերության սեփականությունը հանդիսացող՝ 7320,8 մլն դրամ հաշվեկշռային արժեք ունեցող «Նաիրիտ - 2» փակ բաժնետիրական ընկերության 53,27 տոկոս և 983,4 մլն դրամ հաշվեկշռային արժեք ունեցող «Նաիրիտ Գործարան» փակ բաժնետիրական ընկերության 3,5967 տոկոս՝ 8304,2 մլն դրամ ընդհանուր հաշվեկշռային արժեքով բաժնետոմսերը (այսուհետև՝ գույք) հաշվեկշռային արժեքով օտարվում է «Որոտանի հիդրոէլեկտրակայանների համալիր» փակ բաժնետիրական ընկերությանը, իսկ վերջինս դրա դիմաց հանդիպական պահանջի հաշվանցով մարված է համարում «Հայգազարդ» փակ բաժնետիրական ընկերության առկա պարտավորությունները՝ ձեռք բերվող ակտիվների պայմանագրային գնի գումարի չափով:

3. Սույն որոշման 1-ին կետում նշված պայմանագրի ստորագրումից հետո՝ «Նաիրիտ 2» փակ բաժնետիրական ընկերության 46,73 տոկոս բաժնեմասը և Տեղ-Ստեփանակերտ գազատարը սահմանված կարգով հանձնման-ընդունման ակտով հանձնել «Հայաստանի Հանրապետության էներգետիկայի և բնական պաշարների նախարարության աշխատակազմ» պետական կառավարչական հիմնարկին և որպես Հայաստանի Հանրապետության սեփականություն գրանցելուց հետո՝
1) «Նաիրիտ 2» փակ բաժնետիրական ընկերության Հայաստանի Հանրապետության սեփականությունը հանդիսացող բաժնետոմսերի կառավարման լիազորությունները վերապահել Հայաստանի Հանրապետության էներգետիկայի և բնական պաշարների նախարարին,

2) Հայաստանի Հանրապետության սեփականությունը հանդիսացող Տեղ-Ստեփանակերտ գազատարը ամրացնել «Հայաստանի Հանրապետության էներգետիկայի և բնական պաշարների նախարարության աշխատակազմ» պետական կառավարչական հիմնարկին:

Հավելված N1


ՀՀ կառավարության 20----թ.------------------



             N ---------------- որոշման

ՑԱՆԿ
«ՀԱՅԳԱԶԱՐԴ» ՓԲԸ-Ի ԱԿՏԻՎՆԵՐԻ
	Հ/Հ
	Ակտիվներ
	Ակտիվի հաշվեկշռային արժեքը 16.06.2014թ. դրությամբ                                                                                                                                                                                      (մլն դրամ)

	1
	Հայաստանի Հանրապետության, ի դեմս ՀՀ պաշտպանության նախարարության հանդեպ դեբիտորական պարտքի պահանջի իրավունք
	1446,2

	2
	Գազատար Տեղ-Ստեփանակերտ (L=27,513 կմ, D=700 մմ, L=63,692 կմ, D=500 մմ) 
	585,3

	3
	«Նաիրիտ 2» ՓԲԸ-ի 46,73 տոկոս բաժնեմաս
	6420,0

	
	Ընդամենը
	8451,5



   Հավելված N2


ՀՀ կառավարության 20----թ.------------------



             N ---------------- որոշման

ՑԱՆԿ
ՀՀ  ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ՀԱՆԴԵՊ «ՀԱՅԳԱԶԱՐԴ» ՓԲԸ-Ի ՔԱՂԱՔԱՑԻԱԻՐԱՎԱԿԱՆ ԲՆՈՒՅԹԻ ՊԱՐՏԱՎՈՐՈՒԹՅՈՒՆՆԵՐԻ
	Հ/Հ
	Պարտավորությունը և դրա առաջացման հիմքը
	Պարտավորության հաշվանցվող գումարը 16.06.2014թ. դրությամբ                                                                                                                                                                                      (մլն դրամ)

	1
	ՀՀ ֆինանսների նախարարության կողմից 15.09.1999թ. N1(23)/CP-99 վարկային պայմանագրով տրամադրված բյուջետային վարկի պարտավորություն  
	4559,6

	2
	ՀՀ ֆինանսների և էկոնոմիկայի նախարարության կողմից 28.03.2003թ. N1(44)/CP-2003 վարկային պայմանագրով «Հայէներգո» ՓԲԸ-ին տրամադրված բյուջետային վարկի պարտավորություն (իրավահաջորդության կարգով փոխանցվել է «Հայգազարդ» ՓԲԸ-ին) – 1188,887 հազ. ԱՄՆ դոլար
	489,6

	3
	ՀՀ ֆինանսների և էկոնոմիկայի նախարարության, «Հայէներգո» և  «Սևան-Հրազդանյան կասկադ ՓԲԸ-ների միջև 28.03.2003թ. N4(47)/CP-2003 պարտքի փոխանցման պայմանագրով «Սևան-Հրազդանյան կասկադ» ՓԲԸ-ին փոխանցված բյուջետային վարկի պարտավորություն (իրավահաջորդության կարգով փոխանցվել է «Հայգազարդ» ՓԲԸ-ին) – 4877,958 հազ. ԱՄՆ դոլար
	2009,0

	4
	ՀՀ ֆինանսների և էկոնոմիկայի նախարարության և «Հայգազարդ» ՓԲԸ-ի միջև 25.12.2006թ. կնքված հաշտության համաձայնության հիման վրա «Հայթուրթրեյդ» ՓԲԸ-ից ՀՀ ֆինանսների և էկոնոմիկայի նախարարությանը փոխանցված «Հայգազարդ» ՓԲԸ-ի հանդեպ պահանջի իրավունք - 1703,507 հազ. ԱՄՆ դոլար
	701,6

	5
	«Հայաստանի էլեկտրական ցանցեր» ՓԲԸ -ի մասնավորեցման պայմանագրի 7.6 կետի կատարման վերաբերյալ ՀՀ ֆինանսների և էկոնոմիկայի նախարարության, «Հայաստանի էլեկտրական ցանցեր» և «Հայգազարդ» ՓԲԸ-ների միջև 13.10.2003թ. կնքված համաձայնագրի համաձայն ՀՀ ֆինանսների և էկոնոմիկայի նախարարության հանդեպ «Հայգազարդ» ՓԲԸ-ի պարտավորություն
	691,6

	
	Ընդամենը
	8451,5


ՏԵՂԵԿԱՆՔ-ՀԻՄՆԱՎՈՐՈՒՄ

«Հայգազարդ» փակ բաժնետիրական ընկերության մի շարք պարտավորությունների մարման մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	ՀՀ էներգետիկայի և բնական պաշարների նախարարությունում մշակվել է  «Հայգազարդ» ՓԲԸ-ի պարտավորությունների վերակառուցման և մարման մասին միջոցառումների ծրագիր: Ծրագրով մասնավորապես առաջարկվում է.

. ՀՀ ֆինանսների նախարարության հանդեպ «Հայգազարդ» ՓԲԸ-ի(այսուհետև՝ ընկերություն) բյուջետային վարկերը և այլ պարտավորությունները մարել ընկերության մի շարք ակտիվներ  (ՀՀ ՊՆ-ի հանդեպ դեբիտորական պարտքի պահանջի իրավունքը, Տեղ-Ստեփանակերտ գազատարը և  «Նաիրիտ-2» ՓԲԸ-ի  46,73 տոկոս բաժնեմասը ՀՀ կառավարությանը փոխանցելու եղանակով: 

. «Որոտանի ՀԷԿՀ» ՓԲԸ-ի հանդեպ ընկերության պարտավորությունների մի մասը մարել «Նաիրիտ 2» ՓԲԸ-ի 53,27 տոկոս բաժնեմասը սեփականության իրավունքով փոխանցելու եղանակով:

           Այնուհետև՝ «Նաիրիտ 2» ՓԲԸ-ի 46,73 տոկոս բաժնեմասը և Տեղ-Ստեփանակերտ գազատարը սույն որոշման նախագծի 3-րդ կետով նախատեսվում է հանձնման-ընդունման ակտով հանձնել «Հայաստանի Հանրապետության էներգետիկայի և բնական պաշարների նախարարության աշխատակազմ» ՊԿՀ-ին և որպես ՀՀ սեփականություն գրանցելուց հետո՝ «Նաիրիտ 2» ՓԲԸ-ի բաժնետոմսերի կառավարման լիազորությունները վերապահել ՀՀ էներգետիկայի և բնական պաշարների նախարարին, իսկ Տեղ-Ստեփանակերտ գազատարը ամրացնել «Հայաստանի Հանրապետության էներգետիկայի և բնական պաշարների նախարարության աշխատակազմ» ՊԿՀ-ին:



	2.
	Ընթացիկ իրավիճակը և խնդիրները

	
	«Հայգազարդ» ՓԲԸ-ն ստեղծվել է ՀՀ կառավարության 18.09.1998թ. N568 որոշման հիման վրա` ՀՀ գազի համակարգի նախկին, թվով տասնմեկ պետական փակ բաժնետիրական ընկերությունների միացման արդյունքում (ՀՀ գազի համակարգի իրական ակտիվները` գույքը ներդրվել է նոր ստեղծվող «ՀայՌուսգազարդ» ՓԲԸ-ի կանոնադրական կապիտալում, իսկ գազի համակարգի չհավաքագրված դեբիտորական պարտքերը և առկա կրեդիտորական պարտքերը փոխանցվել են «Հայգազարդ» ՓԲԸ-ի հաշվեկշիռ):

 2002թ-ին «Հայաստանի էլեկտրական ցանցեր» ՓԲԸ-ի մասնավորեցումից հետո ՀՀ կառավարության 22.08.2002թ-ի N1318-Ա որոշման համաձայն «Հայգազարդ» ՓԲԸ-ին է փոխանցվել 01.10.2002թ-ի դրությամբ «Հայաստանի էլեկտրական ցանցեր» ՓԲԸ-ի հաշվեկշռում հաշվառվող էլեկտրաէներգիայի և այլ գործունեության գծով չհավաքագրված դեբիտորական պարտքերը, և «Հայէներգո» ՓԲԸ-ի հանդեպ կրեդիտորական պարտքը: Հետագայում, ՀՀ կառավարության 16.06.2006թ. N896-Ն որոշման համաձայն ՀՀ էներգետիկայի նախարարության ենթակայության «Հայէներգո», «Հրազդանի ՋԷԿ» և «Սևան-Հրազդանյան կասկադ» ՓԲԸ-ները (որոնց արտադրական գործունեությունը մինչ այդ էլեկտրաէներգետիկական համակարգի շղթայում դադարեցվել էին` պայմանավորված էներգահամակարգում իրականացված կառուցվածքային բարեփոխումներով և մասնավորեցման գործընթացով) և «Պետպոլիմեր» ՍՊԸ-ն միացվեցին «Հայգազարդ» ՓԲԸ-ին: Այդ ընկերությունների հաշվեկշռում նույնպես մնացել էին էլեկտրաէներգետիկական համակարգի չհավաքագրված դեբիտորական և հիմնականում շղթայով միմյանց նկատմամբ` չվճարված խոշոր կրեդիտորական պարտքերը: Միացման արդյունքում փոխադարձ պարտքերը հաշվանցվեցին (զրոյացան) և «Հայգազարդ» ՓԲԸ-ի հաշվեկշռում հավաքվեց գազի և էլեկտրաէներգետիկ համակարգի հին դեբիտորական և կրեդիտորական պարտքերը: 


	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	Ընկերության ակտիվների փոխանցմամբ՝ ՀՀ ֆինանսների նախարարության հանդեպ և «Որոտանի ՀԷԿՀ» ՓԲԸ-ի հանդեպ պարտավորությունների մարում:

	5.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը

	
	       ՀՀ էներգեհամակարգի ֆինանսական առողջացում:

	7.
	Այլ տեղեկություններ (եթե այդպիսիք առկա են)

	
	-


Տ Ե Ղ Ե Կ Ա Ն Ք
«Հայգազարդ» փակ բաժնետիրական ընկերության մի շարք պարտավորությունների մարման մասին» ՀՀ կառավարության որոշման նախագծի ընդունման կապակցությամբ իրավական այլ ակտերի ընդունման անհրաժեշտության մասին 

«Հայգազարդ» փակ բաժնետիրական ընկերության մի շարք պարտավորությունների մարման մասին» ՀՀ կառավարության որոշման նախագծի ընդունումն իրավական այլ ակտերի ընդունման անհրաժեշտություն չի առաջացնում:
Տ Ե Ղ Ե Կ Ա Ն Ք
«Հայգազարդ» փակ բաժնետիրական ընկերության մի շարք պարտավորությունների մարման մասին» ՀՀ կառավարության որոշման նախագիծն ընդունելու կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայգազարդ» փակ բաժնետիրական ընկերության մի շարք պարտավորությունների մարման մասին» ՀՀ կառավարության որոշման նախագծի ընդունումն պետական կամ տեղական ինքնակառավարման մարմնի բյուջեում եկամուտների և ծախսերի ավելացումներ կամ նվազեցումներ չի նախատեսում:
	ԱՄՓՈՓ ՏԵՂԵԿԱՆՔ
«Հայգազարդ» փակ բաժնետիրական ընկերության մի շարք պարտավորությունների մարման մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	N/N
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(03.07.2014թ. N01/11-3/8566-14)


	«Հայգազարդ» ՓԲԸ-ի պահանջի դիմաց գույք և գույքային իրավունքների ձեռքբերման և պարտավորությունների մարման վերաբերյալ պայմանագրի շրջանակներում Նախագծի թիվ 1 Հավելվածով սահմանված գույքը ՀՀ ֆինանսների նախարարությանն հանձնելը չի բխում ՀՀ ֆինանսների նախարարության գործառույթներից, ուստի առաջարկում եմ, որ նշված գույքը հանձվի ՀՀ էներգետիկայի և բնական պաշարների նախարարությանը` հետագա տնօրինման նպատակով:  

ՀՀ կառավարության 2006 թվականի մարտի 2-ի «Պահանջի դիմաց գույքն ընդունելու լիազորություն ունեցող պետական մարմինների ցանկը հաստատելու մասին» թիվ 245-Ն որոշումը վերաբերվում է բացառապես «Հրապարակային սակարկությունների մասին» ՀՀ օրենքի 35-րդ հոդվածի 5-րդ մասով սահմանված` երկրորդ և յուրաքանչյուր հերթական աճուրդից հետո լոտը (այդ թվում` գրավադրված գույքը) չվաճառվելու դեպքում տվյալ աճուրդի համար հարկադիր կատարողի սահմանած մեկնարկային գնով` անկախ գնի հավելման հանգամանքից Հայաստանի Հանրապետության անունից հանդես եկող պետական մարմիններին պահանջի դիմաց լոտը ընդունելուն:


	Ընդունվել է:

Ընդունվել է:

	2
	ՀՀ արդարադատության նախարարություն

 (03.07.2014թ. N 01/4591-14)
	1. Որոշման նախագծի նախաբանից անհրաժեշտ է հանել «Պահանջի դիմաց գույքն ընդունելու լիազորություն ունեցող պետական մարմինների ցանկը սահմանելու մասին» բառերը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 3-րդ մասի պահանջները, որոնց համաձայն՝ իրավական այլ ակտի մասերին հղում կատարելիս նշվում է իրավական ակտի կրճատ անվանումը:

2. Որոշման նախագիծն անհրաժեշտ է համաձայնեցնել ՀՀ ֆինանսների նախարարության հետ:


	Ընդունվել է:

 Ընդունվել է (hամաձայնեցված է՝ ՀՀ ֆինանսների նախարարության հետ): 












